Novas

Santiago de Compostela, 26 de xaneiro de 2025

Querida e apreciada Reverenda Mariann Budde,

somos mulleres feministas catolicas, que traballamos na nosa Igrexa pola

igualdade entre homes e mulleres.

Estamos a vivir tempos dificiles, tempos nos que a supremacia —branca, cis-
heteropatriarcal ou de calquera outra indole— e a polarizacion avanzan e se
estenden por todos os paises ditos democraticos, tanto en América como en

Europa.

Consideramos revelador e alentador o feito de que no seu pais existan
plataformas como Faithful America que retinen as diferentes confesions
relixiosas para argumentar e desarticular, desde a nosa vivencia da fe, eses
nacionalismos mal denominados cristians que, por todo o mundo, desvirtiian
e deturpan as palabras de Xesus e a nosa fe para defender posicions politicas

extremistas e fomentadoras do odio.

O motivo desta carta é agradecerlle as stas valentes palabras na homilia do
pasado 21 de xaneiro na catedral de Washington. Apreciamos e agradecemos
a sta voz profética, que recofiecemos estar habitada pola Ruah, o seu ton
pausado, capaz de se erguer sen estridencias para defender a verdade e
sostela desde o Evanxeo. Como mulleres somos conscientes da dificultade
que entrana chegar a bispa na capital dos Estados Unidos e a valentia que €
preciso ter para dirixirse ao novo presidente da stia nacion nos termos nos

que vostede se expresou.

Coincidimos con vostede na importancia da unidade como base firme sobre

a que se ha de soster un Estado, a importancia de neutralizar e superar a

polarizacion que nestes momentos se vive no ambito global, a necesidade de
abrir espazos de dialogo e deixar de considerar como inimigos/as aqueles
que pensan de forma diferente. As comunidades humanas debemos saber
incluir a todas as persoas que pensan ou viven de xeito diferente, sen
excepcions de ningan tipo, por encima de toda diferenza econémica, cultural,

social, relixiosa, sexual...

A misericordia de Deus derramase sobre toda persoa sen distincion. Como
mulleres crentes vivimonos testemunas e portavoces desa misericordia.
Desde ese amor derramado en nos e desde a pedagoxia de Xesus de Nazaré,
non podemos consentir que as diferenzas se constitian en motivo de
exclusion, provocando sufrimento e angustia nos colectivos mais vulnerables.
Estamos firmemente comprometidas coa tenrura como forza motriz das
relacions humanas. Por iso apoiamos de forma incondicional as stas palabras,

que agradecemos profundamente.

Seguimos camifiando na busca dunha Igrexa e un mundo que cada vez mais
sexan comunidade de iguais, Ekklesia que avance na construcion do Reino de

Deus.
Grazas, irma!!
Asoc. Mulleres Cristias Galegas Exeria
Rede Miriam de Espiritualidade Ignaciana Feminina

(Traducion de Xaime M. Gonzalez Ortega)



